
marbutin mal-Messaġġ tal-Papa għaż-Żgħażagħ

miġbura minn Fr. Marco Portelli
Min huwa L-Ispirtu s-Santu?
· li tpoġġi fi kliem min huwa l-Ispirtu s-Santu mhux faċli, imma jekk tfittex u tara dak li l-Ispirtu s-Santu jwettaq, iktar faċli biex tinduna bil-preżenza tiegħU.

· L-Ispirtu s-Santu huwa Alla, jaf il-ħsieb ta’ Alla, u jikkomunika lil Alla lill-moħħ, qalb u l-azzjoni tal-bniedem (Jn.16:13-15)

· L-Ispirtu s-Santu mhux dejjem jeħlisna mill-mard, inċidenti, jew tbatija, imma dejjem jghinna u jqawwina f’dawk il-mementi.

· Iż-Żgħażagħ għandhom bżonn il-qawwa tal-Ispirtu s-Santu biex jgħixu tajjeb is-sitwazzjonijiet diffiċli tal-ħajja, speċjalment meta jkunu qed jiltaqgħu magħhom għall-ewwel darba.

Eżerċizzji li jistghu jintużaw waqt laqgħat:
· Għati lil kull żagħżugħ/a ‘pipe cleaner’, u għidilhom jiffurmaw xi ħaġa li tirrappreżenta l-qawwa. Meta kull persuna tlesti, staqsihom jispjegaw dak li iffurmaw. Wara tista tistaqsi kemm dak li huma ffurmaw jaqbel iva/le mal-qawwa tal-Ispirtu s-Santu.
· Għamel cards bil-kliem – żina, faħx, nuqqas ta’ rażan, qima l-allat, seħer, mibegħda, ġlied, għejra, għadab, firda, partiti, qtil, sokor, tbaħrid... li huma l-għemil tal-ġisem. Għamel magħhom il-kliem – mħabba, ferħ, sliem, sabar, ħniena, tjubija... li huma l-frott tal-Ispirtu s-Santu (Cf. Gal. 5:19-23). Ħallathom flimkien ġo borża waħda, u stieden liż-żgħażagħ jieħdu waħda. Wara stieden lilhom jgħidu jekk il-kelma li ħadux hix għemil tal-ġisem, jew frott tal-Ispirtu, u oħloq diskussjoni fuq l-effetti pożittivi/negattivi li dik il-kwalita’ toħloq fil-bniedem, mal-oħrajn, u quddiem Alla.
· Ghandek bżonn karta u lapes għal kull żgħażugħ/a. Għidilhom jiktbu fuq il-karta dak li għamlu matul il-ġimgħa u kemm siegħat ħadilhom... eż. skola, università, xogħol, studju, talb,laqgħat, telefonati, ikel, TV, kompjuter, irqad, mixi, xiri, boyfriend/girlfriend, ħbieb, ġenituri... Imbagħad għid lill-kulhadd biex jgħodd is-siegħat... tinsiex li f’ġimgħa nsibu 168 siegħa... kemm fadallek siegħat li ma tafx x’għamilt fihom? Kemm wettaqt qadi, mħabba, xhieda tajba quddiem l-oħrajn?
· Aqra Gak. 2:14-24, jew silta minnha u ddiskuti kif wieħed juri l-fidi bl-għemil. Tista tagħmel handout li tghin b’dan il-frażijiet: jien inħossni ta’ għajnuna għall-oħrajn meta....; jiena naħseb li l-foqra għandhom ikunu....; ikun riskju kbir jekk fil-ħajja tiegħi...; l-opinjoni tiegħi fuq l-għajnuna lejn l-oħrajn hija....; għalija b’ġustizzja nifhem....; Alla jsejjaħli biex....; kieku kelli nbiddel xi ħaġa fid-dinja/grupp/familja/ħajti tkun....; xi ħaġa li vermanet nemmen fiha....; il-karità għalija tfisser....; il-fidi tiegħi tgħinni........ Idħol f’diskussjoni fuq il-qawwa u x-xhieda permezz ta’ l-Ispirtu s-Santu.
Kotba:

· Ikkonsulta l-ktieb Xhieda li huwa ġabra ta’ programmi reliġjużi li saru fuq TVM, fejn fih hemm sketches li faċli jinħadmu miż-żgħażagħ u ssir diskussjoni. Dan jiġbor fih temi bħal: xhieda ta’ mħabba, ta’ bidla, ta’ Rieda, ta’ maħfra, ta’ impenn, ta’ ferħ, ta’ servizz, ta’ ospitalità, u ta’ ndiema.
· Ktieb ieħor b’ħafna tagħlim fih fuq l-Ispirtu s-Santu u li minnu wieħed jista’ jieħu ħafna suġġetti għal matul din is-sena huwa Fil-Mixja lejn is-sena 2000, miktub minn Patri George Frendo OP u P. Pawl Cremona OP, li huwa l-Arċisqof tagħna fil-preżent.
Suġġerimenti:
· Fittex ħajja ta’ qaddisin, li huma żgħażagħ jew ħadmu maż-żgħażagħ u fir-rakkont ta’ ħajjithom naraw fejn hemm il-qawwa ta’ l-Ispirtu s-Santu u x-xhieda li huma taw f’ħajjithom. Fil-messaġġ tiegħu lejn l-aħħar, il-Papa jsemmi lil San Franġisk Saverju u lil Santa Tereża tal-Bambin Ġesù, li huma patruni tal-missjonijiet.
· Il-Papa jibda billi fl-ewwel sentenza jirreferi għal World Youth Day tal-Ġermanja u jgħid: “niftakar b’ferħ kbir l-okkażżjonijiet diversi li għaddejna flimkien”... Matul din is-sena tajjeb li wieħed jagħżel xi okkazzjonijiet ta’ ferħ iċċelebrati fil-grupp/moviment fis-snin li għaddew u jfakkarhom mill-ġdid lill-membri.... b’hekk inġeddu l-Ispirtu ta’ ferħ u ħidma flimkien li għexna dakinhar u naraw: kif ħdimna bejnietna; x’kien is-suċċess tal-attività; x’ġara wara l-attività; fejn wasalna llum; bqajna nwettqu dik l-attività kull sena?
· Niġbru d-dati tal-magħmudija tal-membri u niċċelebrawhom bħal ġranet tal-birthdays, biex niċċelebraw l-Ispirtu Qaddis li rċevejna dakinhar... b’hekk inġeddu l-Ispirtu li rċevejna u naraw: lil min irridu nirringrazzjaw għall-magħmudija li rċevejna; nirriflettu fuq ir-rit tal-magħmudija; laqgħat ta’ talb ħdejn il-baħar b’meditazzjoni fuq is-siltiet tal-magħmudija ta’ Gwanni l-Battista; tiġdid tal-wegħdiet tal-magħmudija... forsi f’ċelebrazzjonijiet tal-Għid il-Kbir.

· Niċċelebraw is-sagrament tal-Konfirmazzjoni, biex nersqu iktar lejn l-għarfien ta’ Ġesù, neżaminaw il-fidi tagħna, nerġgħu niksbuha jekk tlifniha, insaħħuha jekk iddagħajfet. Dan jista’ jsir fiż-żmien wara l-Għid il-Kbir jew f’Pentekoste. 
· Nersqu iktar lejn l-Ewkaristija, fil-quddies u l-adorazzjonijiet, fis-skiet jew b’riflessjonjiet u siltiet mill-Bibbja li juru l-qawwa tal-Ispirtu, ix-xhieda tal-personaġġi bibliċi, d-diversi sejħat li Alla jagħmel, il-qawwa tal-Ispirtu li jsaħħaħ it-tweġiba ta’ min qed iwieġeb... saħħa kontra kull dubju u biżà.

· Jagħmel ħafna sens li fid-dawl ta’ dan il-messaġġ, il-grupp jista’ jaħseb f’attivita’ li tkun bħala outreach fi żmien bejn l-Għid u Pentekoste, biex bħall-ewwel dixxipli bil-qawwa tal-Ispirtu, jwasslu l-istedina lil żgħażagħ oħrajn.

· Forsi jkun tajjeb li niffukaw fuq id-doni kollha tal-Ispirtu s-Santu, u nagħmlu laqghat fuq kull kwalita’, jew fuqhom kollha flimkien: għerf, dehen, għaqal, qawwa, xjenza, pjietà u biżà ta’ Alla (ara Is.11:1-2).
· Wieħed jista’ jieħu s-sagramenti tal-bidu skond it-tagħlim li joħroġ mill-Katekiżmu tal-Knisja Kattolika – Magħmudija (1212-1284); Konfirmazzjoni (1285-1321) u l-Ewkaristija (1322-1419).

· Li wieħed jagħti importanza lejn l-Ewkaristija b’quddiesa iktar spiss għall-membri, u organizzata tajjeb, jew adorazzjoni .... tkompli tgħin mal-messaġġ li jagħtina l-Papa għal matul din is-sena lejn “determinazzjoni ferrieħa”.

· Quddiem il-mistoqsija li jagħmel il-Papa fuq kif ser ngħixu quddiem l-inġustizzji gravi, t-tbatija, l-egoiżmu, il-vjolenza.... tajjeb li nittrattaw temi favur il-ġustizzja soċjali u favur il-ħajja, u niftakru li d-don ta’ l-Ispirtu huwa qawwi iktar minn kull ħażen fina u madwarna.

· Bħala guest speakers, ikun tajjeb li nistiednu żgħażagħ li għamlu esperjenzi missjunarji, fejn missew b’ħajjithom stess il-faqar, l-inġustizzja, t-tbatija ta’ diversi popli.... u forsi nħajru gruppi biex jagħmlu esperjenza ta’ volontarjat fil-pajjiżi tal-missjoni.
· Forsi tajjeb li wieħed jitlob għal kull kontinent, fil-mixja tagħna lejn l-Awstralja u flimkien.... nistgħu f’kull xahar nitolbu għaż-żgħażagħ f’kontinent partikulari, biex ikun hemm Spirtu ta’ qawwa li jwassal għall-konverżjoni. 

· Ikun xieraq jekk nagħmlu tfittxija għal testi mill-Bibbja fejn jintuzaw il-kliem: qawwa u xhieda. Dawn għandhom ikunu testi tajbin għal prayer meetings u riflessjonijiet qosra oħra fil-bidu tal-laqgħat.

· Tajjeb li ninnutaw kemm il-biża tissemma fil-Bibbja kull darba li Alla jagħżel persuna kemm fit-TQ u anke fit-TĠ. Fid-dawl ta’ dan tajjeb li nagħmlu sett ta’ laqgħat fuq kemm il-biża tista timblukka liż-żgħazagħ... xi ftit hints:
- meta naħsbu, nitkellmu, naġixxu jew nirreaġixxu... il-biżà tidher li dejjem tinsab preżenti f’livelli differenti.

- il-biżà tista tagħmilna mdejqin, irrabjati, twassalna lejn dipressjoni jew mewt, u tikkontrollana

- attenzjoni lejn il-poter u l-biżà li jistgħu jkunu marbutin flimkien, u kif wieħed jasal għall-qawwa tal-Ispirtu mingħajr biżà

- il-biżà bħala arma għal dawk li jridu jżommuna taħt il-poter u l-ħakma tagħhom għal skopijiet tagħhom.... sfruttament taż-żgħażagħ

- inwieġbu għal mistoqsijiet li ż-żgħażagħ jagħmlu li jinkludu l-kliem.... jekk ikolli tfajla/ġuvni; jekk ikolli xogħol tajjeb; jekk ikolli ħbieb; jekk ikolli inċident; jekk nitlef il-ħbieb etc...

- bil-biżà timblokka l-fiduċja, li fuqha tinbena l-imħabba, li minnha toħroġ ix-xhieda tagħna fl-imħabba lejn Alla u lejn il-bnedmin
- konsegwenzi tal-biżà jistgħu jkunu l-anzjetà, in-nervi, l-inkwiet..., li jistgħu jwassluna biex nħarsu lejn l-imħabba bħala sempliċiment romantiċiżmu, sentimentaliżmu, xi ħaġa li mhix realistika.

- l-Ispirtu jagħtina l-qawwa u l-kuraġġ biex flimkien inkunu xhieda tal-messaġġ ta’ Kristu.... jekk nibżgħu waħedna.... ejjew ngħaqqdu l-forzi tagħna flimkien.
- nistgħu wkoll nagħmlu laqgħat ma’ ċentri/gruppi oħra biex nitolbu u nikbru f’din l-esperjenza flimkien, u nirbħu kwalunkwe biżà ta’ grupp minn ieħor, u nibnu pontijiet li jsaħħu l-qawwa u x-xhieda tal-Ispirtu.

Temi li jissemmew fil-messaġġ:

· Spirtu s-Santu, verità, mħabba, l-għaqda, komunjoni, missjoni, kuraġġ, qawwa, xhieda, it-talb, xandir tal-Evanġelju, bla biża, l-identità vera tal-Ispirtu s-Santu permezz tal-Kelma ta’ Alla, is-sagramenti tal-bidu, il-fidi, kif tegħleb it-tbatija u l-persekuzzjoni bil-ferħ, l-akkumpanjament tal-Madonna fil-ħajja tagħna....
